
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

S
hi

bo

CORO

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

PERÚ Ministerio
de Educación

Awitia paro kexa, 
“Shambo” 

jemankoronki ja 
ikatiai Kate janeya 
ainbo jawen bake 
rabeya Rate itan 
Tsoma. Baritiatibiki 
akatiai santira 
banakin jawen 
bakebobetan. 

Westiora neteronki 
Kate ka iki jawen 
wainko santira 
banayantanxon 
moa tsekati 
jakonrin ixon oini, 
nokotax bakebo 
ratekana iki santira 
makankeska 
tipiakebaina oinax. 

Katen jato  yoiya 
iki  jawekeskaxon 
santira joshina 
onantirin ixon 
ikaxbi, Rate betan 
Tsoman jakoankin 
ninkayama iki, 
choronkin santira 
mawini  iki tsinikin.

Jaton titan yoia iki 
westiora simana 
pekaora moa 
tsekati jakon ikai, 
jaa  kamanra 
Tsoman jawen 
yosi paranta wai 
orokinai itan Raten 
jawen yoxan 
mapó akinai jawen 
peotainxon.

Westiora simana 
pekao kabekonai Rate 
betan Tsoma, santira 
kokonoxon tsekai, 
kakin bokana iki jaton 
tasá jan santira papiti. 
Wainko nokoxon 
jaskashamanxon 
santira joshin katoti 
onayamakana iki. 
Jaskatax xobon 
jobekona iki jaweoma 
onisbekonax, moa 
bain jokin jaton yoxan 
Kaisi bechikana iki. 

Jaskaxon yoikana 
iki jaton yoxan 
Kaisi santira joshin 
onayamakana. 
Kaisinin jato boa 
iki santira katoti. 
Oinkanwe santira 
noi ranshinbo 
riki moa joshin. 
Jaskaxon akana 
iki oinbokin,  
santira  tseka 
tsekabainkana 
iki jaton tasákan 
papixon beti 
senenres.

Raten 
ishtokawanxon 
oina iki westiora 
santira maxkoshoko 
rakatina ikaxbi  moa 
barín toea, Jaa 
ointana Rate sai ika 
iki “Tsoma oinwe 
nato santira jawen 
napo joshinshaman 
maxé jisá”.

Rate betan 
Tsomaronki 
yantanshoko 
nokota iki. Jaton 
tita masá shinama 
iki, jainxon yoiya 
iki jato winota 
jaweki, jakiribira 
noa jaskayamai 
min joira non 
ninkaxonai akin 
akana iki jaton tita.

Jaton rarebo 
kenakana iki santira 
kokoi bekanti. Titan  
santira kaxkeamabi 
Raten betixon  akai: 
“maxe, maxe” akin 
kaxkea joshin iti 
kopi. 
Jaskaxon kaxkea 
oina ika iki 
joshishaman itan 
bata.

Jaskara oinax 
jawen rarebobo 
rateta iki. 
Wetsa jonibo 
keshankana 
iki santira 
kaxkenoxon 
“maxe 
maxe” ati 
joshinshaman 
iti kopi. 

